000000

Astigarragako Udala

LEHENENGOA.- Astigarragako Hiri Antolamenduko Plan Orokorra idatzi eta egiteko kontuan izan

behar diren irizpide eta xedeak finkatzea, hala nola:
A- PRINTZIPIO ETA XEDE OROKORRAK

Astigarragako Hiri Antolamenduko Plan Orokorra berrikusiz, Astigarragako Udalak honako oinarri eta

xede hauek lortu nahi ditu:

Zerbitzu eta azpiegitura publikoen sare integrala eta duina osatzea: adin txikiko, nerabe, gazte,
heldu zein adineko emakume eta gizonen neurrira egingo ekipamendu-sarea jostea.

Etxebizitza duin, egoki eta eskuragarrirako eskubidea bermatzea, horretarako alokairu sozialeko
politika sustatuz eta etxebizitza tipologi ezberdinak uztartuz.

Ahal den neurrian biztanle kopuruari eustea, egungo astigartarrek orain dituzten eta etorkizunean
izango dituzten beharrei erantzuteko.

Garapenerako eredu ahalik eta trinkoena ezartzea, ahalik eta lurzoru natural gutxien okupatuz eta
erabilera eta jarduerak nahasiz.

“15 minutuko hiria” hirigintza-kontzeptua gauzatzea.

Gizarte kohesioa eta ekitatea indartzea, zaurgarrienen egoera lehenetsiz eta plangintzan genero
ikuspegia txertatuz, horren bidez genero arrakala gutxitzeko eta zaintza-lanak erraztu edota zaintza-
komunitarioa sustatzeko.

Garapen jasangarria ahalbidetzea, plangintzan iraunkortasun irizpideak txertatuz eta balio naturalak
eta biodibertsitatea zainduz, ur-masak eta baso mistoak babestu eta sustatzeko.

Oinezkoen eta bizikleten mugikortasun-azpiegitura eta -sare seguru, bideragarri, eroso eta
erakargarria osatzea, hala nola, garraio publiko desberdinen intermodalitatea bilatuz.

Inguru osasungarriak sustatzea.

Landa ingurua eta ingurune naturala antolatu eta arautzea, heskai berdeak babestu eta sustatuz eta
herriko baserrien biziraupena ahalbidetuz.

Tokiko merkataritza babestea eta indartzea.

Bizitegietan ohiko etxebizitzako erabilerak lehenestea, ohiko bizileku erabilera eragotziko duten
jarduera-ekonomikoak debekatuz.

Espazio eta eraikin publikoetan zein pribatuetan irisgarritasun unibertsala bermatzea eta erraztea.
Uholdeen aurkako herri-babesa areagotzea eta aldaketa klimatikoaren gainontzeko mehatxuei aurre
egitea.

Euskararen erabilera hauspotzea.

Ondare kulturala eta paisaia babestu eta zaintzea.

Herritarren parte-hartzeko aukerak sustatzea.
Oinarri eta xede orokor hauek Plan Orokorraren agiri arautzailean ezarriko den antolamendu guztian

izan beharko dira kontuan.
Bo-BIZITEGIETARAKOQ LURZORUARI BURUZKO PROPOSAMENAK

Proiektatutako etxebizitza kopurua, guztira

Kontuan izan behar da gure helburua ez dela biztanle kopurua gehitzea, dauden biztanleak
mantentzea baizik eta guztien egungo zein etorkizuneko ongizatea areagotzea.

Beraz, bizitegiko lur-zoruko hirigintza-eremu bakoitzaren garapenean sakondu aurretik,
Astigarragako Hiri Antolamenduko Plan Orokorraren aurrerakinak hurrengo urteetan Astigarragan bideratu
behar diren etxebizitza kopurua zehaztu behar du.

Argi dago Astigarragak hazkunde esanguratsua izan duela azken urteetan eta horrek herriaren
eraldaketa bortitza eragin duela.

Horregatik, HAPOren alternatibak eta aurrerakina lantzeko egin diren saio ireki eta parte-
hartzaileetan etxebizitza berrien kopuruaren datua herritar askorentzat kezka izan da eta etxebizitza gehiegi
eraikitzearekiko jarrera zuhurra gailendu da maiz.

Kontuan izanda plangintza lana epe luzerako lana dela, eta 12-15 urte inguruko jomugarekin eta
gainera, plangintza egiteak ez duela esan nahi ezarritakoa egingo denik edota berehala egin denik ere.

Horregatik, irizpide orokor gisara honakoa ezartzen dugu: HAPO berriak gehienez 400 etxebizitza
inguru aurreikusiko ditu, horietatik, gutxienez, %20 alokairu sozialera bideratuko diren promozio publikoko
etxebizitzak izango dira edota horiek eraikitzeko zuzkidurako lur-sailak.

Irizpide horretatik abiatuta, hona hemen bizitegietarako lur-zoruko hirigintza-eremuetarako irizpide
eta xedeak, eremuz eremu:

A.1 - Alde Zaharra

Udalak egokitzat jotzen du eremu honetarako aurrerakinean proposatzen dena, jarraian azaltzen
diren zehaztapenak gehituta:

Udaletxearen sistema orokorreko ekipamendu komunitarioa handitzeko aurreikusten den Foru
Enparantza leko jarduketa egokitzat jotzen da, baina ziurtatu beharko da Udaletxearen sarrera Norberto
Almandozetik izatea, Gure lzarra Elkartearen azalera, gutxienez, mantentzea, bertan bizi diren bizilagunak
birkokatzea eta Foru Enparantzari irisgarritasuna bermatzea. Halaber, hori guztia antolatuko da Kale
Nagusiko 18 eta 20ko eta Santio Zeharra 3ko etxebizitzenganako ahalik eta distantzia handiena
ahalbidetuz, horretarako kontu-hartze publikoa beharrezkoa bada, hala aurreikusiz.

Kale Nagusia 24an sistema orokorreko ekipamendu komunitarioa aurreikusi behar da, Bake
Epaitegia bertan kokatzeko. Horrekin batera, Umakoko eraikina kokatzen zen espazioan sistema
orokorreko beste ekipamendu komunitario bat aurreikusi behar da, baserritarren azoka kokatzeko.

Murgia Jauregia sistema orokorreko ekipamendu komunitario gisara kalifikatzeko jarduketa
bideragarririk ez badago, Murgia Jauregia egungo eraikigarritasunarekin finkatuko da.

Bidegorri sarea aurreikusiko da Santio Zeharretik hasi eta Kale Nagusian zehar Tomas Albatik

Pelotari kalera jaitsi arte.
A.2 Ergobia auzoa

Udalak egokitzat jotzen du aurrerakinean Ergobia auzorako egiten den proposamena, hau da,
auzoaren egungo identitateari eustearen proposamena. Hala ere, okindegiaren eremurako proposatzen den
beheko solairuaren atzealdeko ataripea baztertu egingo da.

Gainera, beharrezkoa ikusten da batik bat Etxeaundiko etxebizitzen bizi-baldintzak hobetzeko
jarduketa integral bat aurreikustea, Ergobia plazatxoko eremua zein Ergobia-Txalakarako aurrerakinak
aurreikusitako eremuak integratuz. Jarduketa horrek hurrengo helburuak bete beharko ditu:

e Etxeaundiko bizilagunen behin betiko edo gutxienez behin-behineko birkokatzea bermatzea,
Ergobia plazatxoan zein Ergobia-Txalakako hirigintza-eremu berrian.

e Txalaka ibilbidea 4 eta 6ko industria-pabilioiak eraistea.

o Alokairu sozialeko etxebizitzak eraikitzeko zuzkidurarako lur-sailaren lagapena aurreikustea.

e Espazio publiko estali bat izateko espazio libreen tokiko sistema nahikoa aurreikustea.

e Ergobia sarrerako aurreikusi den biribilgunea baztertzea eta oinezkoak eta bizikletak lehentasuna
izango duen eremua antolatzea. Horretarako, beharrezkoa bada, Ergobiako autoen sarrera-irteerak
eraldatuko dira.

e Ergobia eta Hernani lotuko dituen bidegorria aurreikustea, hain zuzen ere, auzoko egungo
biribilgunetik Ergobiako zubia zeharkatu eta Zubigain pasealekutik Hernaniraino iritsiko dena.

o Txalaka 5 pabilioiaren atzean eta Pagoaga kalean dagoen azaleko aparkalekua mantentzea edo
zabaltzea.

e Eremuaren garapenak, uholdeen aurkako hiri-drainatzearen hiritartze-lanetan parte-hartzea.

A.3 Santiagomendi auzoa

Udalak egokitzat jotzen du eremu honetarako aurrerakinean proposatzen dena, jarraian azaltzen
diren zehaztapenak kontuan hartuta:

e Ez da beharrezkoa ikusten Santiagomendi auzora beste errepide berri bat egitea.

e Plazetxeren aurrean plaza ireki bat osatu beharko da, horretarako Kamio eta Palanka baserrien
eraispena bideratuz.

e Plazetxeren aurreko biltegi/garajea ordeztuz, dentsitate txikiko bizitegia planifikatuko da, hirigintza-
estandarrak betez. Eraikin horren beheko solairua udalari lagako zaio.

o Pilotalekua Martzine baserriaren aurrean kokatuko da.

e Santiagomendi auzoan hirigintza arloko jarduerak egiterako orduan, gaur egun auzoan bizi direnei

lehentasuna emango zaie.

A.4 Murgia

Maipu eta Elizondo Enea eremuetako etxebizitzak finkatzea aurreikusiko da eta eremuan dauden
sistema orokorreko ekipamendu komunitarioak jasoko dira, egungo Jubilatuen Etxea udaltzaingoarentzat
bideratuz.

Gainera, bidegorri sarea aurreikusiko da Santio Zeharretik hasi eta Kale Nagusian zehar Tomas
Alba kaletik Pelotari kalera jaitsi arte.

A.5 Erdialdea

A.5.1 Galtzaur eremua

Udala ez dator bat aurrerakinak Aldape-Mercedes-Korito enea eta Etxabe eremuak hiri-bilbean
sartzeko eta bizitegi-, ekipamendu-, espazio libre- eta merkataritza jardueretarako erabiltzeko egiten duen
proposamenarekin. Udalaren irizpidea da bizitegi-, ekipamendu-, espazio libre- eta merkataritza
jardueretarako garapena batik bat Galtzaur kalearen ardatzera mugatzea. Hori bai, ontzat ematen da
eremuan dauden baserri eta etxebizitza guztiak finkatzeko proposamenarekin.

Gainera, ahal dela gaur egungo autoetako sarbideak eta bide-sareak mantenduko dira, berriak
gauzatu edo aurreikusi gabe.

Galtzaur ardatzaren garapen honekin hurrengo zeharkako helburuak betetzea lortu behar dugu:

e Auspero kaletik Galtzaur kalera irisgarritasuna bermatzeko igogailua hiritartze-karga gisara gehituko
da.

o Bat egiten da Gaztafiaga eta Etxabe baserrien artean gune berde publiko berri bat eratzearekin,
espazio libreen tokiko sistema gisara kalifikatuko dena.

¢ Martutenera doan bidegorriaren eta Donostia Ibilbidearen (Donostiara doan errepidearen) artean
dagoen berdegunea Udalari lagako zaio.

o Martutenetik Oiartzunera, biribilgunetik pasa gabe dagoen bidezidorra (Astigarragako Udalaren
jabegokoa dena) espazio libreen sistema orokor bezala kalifikatuko da.

A.5.2 Emakumeon plaza

Udalarentzat estrategikoa da erdigunean Astigarragako herriak gune publiko eta estalia eskuratzea,
eta horretarako, aukera bakarra Emakumeon Plaza dela uste dugu. Horregatik, jarduketa hau bideragarri
izateko HAPOK hurrengo helburu eta irizpideak jasoko ditu:

o Pelotari kaleko 7 zenbakiko eraikina ordeztea hurrengo irizpideekin:

e Egungo eraikinaren okupazioa handitu ahalko da bai zabaleran zein luzeran.

e Behe solairuko lokala sistema orokorreko ekipamendu komunitario gisara kalifikatuko da
eta Emakumeon Etxeak erabiltzeko izango da (lokala doan eskuratzeko antolaketa
bideratuko da).

e Sestra azpian hirigintza-estandarrak betetzeko aparkalekuak aurreikusiko dira baina baita
ere erdialdean dagoen aparkaleku eskaintza murritzari erantzuteko.

e Juanitoenea-ren atzealdeko eranskina (garajeak) eraitsiko dira, eta Pelotari 7 zenbakian,
sestra azpian, kokatuko diren aparkalekuekin ordeztuko dira.

e Bideragarria egiteko, eskur-hartze publikoa aurreikusi ahalko da.

Pelotari kalea 7ko jarduketa teknikoki edo hirigintza aldetik bideraezintzat jotzen bada ere,
Emakumeon Plazan gune estali publikoa aurreikusi beharko da (sistema orokorreko espazio libre gisara
kalifikatuz) eta Emakumeon Etxerako egoitza plazaren inguruko behe solairuko lokalen batean kokatu
beharko da.

A.5.3 Sistema orokorreko eta lokaleko ekipamendu komunitarioak

Eremuan dauden sistema orokorreko zein tokiko ekipamendu komunitarioak egoki zehaztuko dira,
hala nola:

e Gaur egungo anbulatorioa, etorkizunean ludoketa eta haur eta adingabeen aisialdirako izango
dena, ekipamendu orokor gisara kalifikatuko da.

¢ Egungo Emakumeon Etxea sistema lokaleko ekipamendu komunitario gisara kalifikatuko da,
erabilera sozial eta kulturalerako.

o Kultur Etxe Zaharra gazteen espazio bilakatzeko (hala kalifikatu beharko da antolamendu berrian)
eta, aldi berean, Sagardoetxeak bere espazioa izaten jarrai dezan, sistema orokorreko ekipamendu
komunitario gisara kalifikatuko da egungo Kultur Etxe Zaharraren atzealdea, Maskerrene biderantz.

A.5.4 Bidegorri sarea

Bidegorri sarea aurreikusiko da Pelotari kaletik barrena, Kale Nagusitik Iparralde bidera.

Azkenik, egokitzat jotzen da “Etxeberri” hirigintza-eremua bertan behera uztea.

A.5.4 Espazio libreen sistema orokorra

Hiri-parke bat eratuko da, ondoko eremu hau guztia (udal jabegokoa) espazio libreen sistema
orokor gisara kalifikatuz, hala nola: Anuska atzealdetik hasi eta Sagardoetxeko sagastira doan eremua eta
Kontxaeneako lorategia.

A.6 Errekalde

Udalak egokitzat jotzen du hiri-eremu honetarako Aurrerakinak proposatzen duena.

A.7 Santio Zeharra

Udalak egokitzat jotzen du hiri-eremu honetarako aurrerakinak proposatzen duena, hurrengo
zehaztapenak kontuan hartuta:

e Ez da Astigarragako erdigunetik goiko alderako sarbidea hobetzeko bide-sarerik aurreikusiko.

¢ Behin kiroldegia eraberritu eta handitzeko lanak gauzatuta, oinezko zein bizikletarako bide irisgarria
aurreikusiko da Arrobitxuloko igogailutik hasi, Arrobitxuloko harrobiaren goiko aldetik jarraitu, Santio
Zeharra 10A eta 10Btik etxebizitzetara iritsi eta Agineta bidean amaituz.

e Rezola sagardotegiko eraikina eta eremua hiri lurzoruan txertatuko dira.

e Sistema orokorreko ekipamendu komunitario gisara, lzaskun harrobian baratz fotovoltaiko bat
instalatzeko aukera landuko da.

A.8 Arrobitxulo

Udalak egokitzat jotzen du hiri-eremu honetarako aurrerakinak proposatzen duena, hurrengo
zehaztapenak kontuan hartuta:

e Ostalaritza erabilerara bideratuko den sistema lokaleko ekipamendu komunitarioa aurreikusiko da
egun espazio libreen sistema orokor gisara izendatuta dagoen eremuan.

¢ Arrobitxuloko etxebizitza eremua zabaldu egingo da jarduera ekonomikoetako Mundarro eremuaren
kontura, hain zuzen ere, gaur egungo “Vinos Arangoya” eta alboko aparkalekua hartuz. Zabalpen
eta hirigintza-eremu honen helburu nagusia bertan alokairu sozialeko etxebizitzak eraikitzeko
zuzkidurarako lur-saila eskuratzea da.

o Adinekoen Etxebizitza Tutelatuak izeneko ekipamendu multzoa sistema orokorreko ekipamendu
komunitario gisa kalifikatuko da eta Arrobitxulo 41-43ko behe solairu osora zabalduko da aipatutako
ekipamendu orokorra.

A.9 Ergobia Ibilbidea

Udalak egokitzat jotzen du hiri-eremu honetarako aurrerakinak proposatzen duena, zehaztapen
hauek kontuan hartuta:

e Multikirol kantxen inguruan sistema orokorreko ekipamendu komunitario bat aurreikusiko da, hain
zuzen ere, anbulatorioarentzat. Gutxienez, 1.000m2 eraikigarritasun fisikoa izango du bi solairutan
banatuta.

e FEremuan behe solairuetan dauden sistema orokorretarako ekipamendu orokorrak definituko dira:
haurreskola (Kontxa Etxeberria 9-10-11) eta Jubilatuen etxea, Eguneko Zentroa eta abar jasoko
dituen adinekoen gunea (Aiotzategi 1-3).

e Ostalaritza erabilerara bideratuko den sistema lokaleko ekipamendu komunitarioa aurreikusiko da
egun espazio libreen sistema orokor gisara izendatuta dagoen eremuan, hain zuzen ere, Aiotzategi
3-Urumea kalea 12 eta Aiotzategi 5ean artean dagoen plazan.

A.10 Oialume

Udalak egokitzat jotzen du hiri-eremu honetarako aurrerakinak proposatzen duena, betiere
hurrengo egokitzapenak gehituta:

e Oialumerako sarbidea hobetzeko aurreikusi den biribilgunea baztertu egingo da.
e Frontoiaren noranzkoa aldatu egingo da eta Mikel Arozamena bidearekiko paralelo aurreikusiko da.

e QOialumeren hirigintza-eremua handitu egingo da Oialume errekan zehar Troia Ibilbideraino.
Ondorioz, espazio libreen sistema lokal bezala izendatuko dira berdeguneak eta sistema lokaleko
ekipamendu komunitario gisara auzo-biltokia.

e QOialume auzoan hirigintza arloko jarduerak egiterako orduan, gaur egun auzoan bizi direnei
lehentasuna emango zaie.

A.11 Bentak auzoa

Udalak hurrengoa proposatzen du Bentak auzorako:

e 12 etxebizitza aurreikusiko dira gaur egun eremuak duen eraikigarritasun, profil eta antolamendu
xehatuko baldintzekin, baldintza hauek gehituta:
e Saneamendu sarea auzoraino ekartzea.
e lIrisgarritasuna bermatzea Auzolan pilotalekuari.
e Pilotalekuaren inguruaren eta Goizuetakoren jabegokoa den lur-sailaren lagapena
eskuratzea.
e Auzolan pilotalekua sistema lokaleko ekipamendu komunitario gisara kalifikatuko da.

e Bentak auzoan hirigintza arloko jarduerak egiterako orduan, gaur egun auzoan bizi direnei
lehentasuna emango zaie.

A.12 Ubarburu

Ez da egoki jotzen eremuaren hegoaldeko ertza errepidearen kontra errematatzea, dagoen
okupazioa 7.000 m2(l) inguru handituz.

Aldiz, eremuaren iparraldean, Donostiako muga jarraitu eta Akullartetxiki eta Akullarteaundi
muinoen behe aldean okupazioa aurreikustea egoki ikusten da, bide batez, eremuaren hegoaldea eta
iparraldea bide-sare berri batekin lotuz. Hori bideratzeko, dagokion bateragarritze-plana izapidetuko da
Donostiako Udalarekin batera.

Ubarburu eremua bidegorriarekin lotuko da, betiko herri-bidearen trazadurari jarraituz eta,
beharrezkoa bada, Ubarburura doan errepide berria gurutzatzeko azpitik pasabide bat eginez.

A.13 Bidebitarte

Aurrerakinak Bidebitarterako aurreikusten dituen lehen bi jarduketak egokitzat jotzen dira.
Hirugarren jarduketa, bizitegi erabileraren antolamenduari dagokiona, hurrengo helburu eta irizpideen
arabera egokitu beharko da:

e Herri-gunearentzako (erdialderako) aparkaleku-eraikin publikoa ahalbidetzea “Fontanillo” enpresa
zegoen kokagunean. Ahalik eta bideragarriena izateko azken solairuetan bizitegi erabilerak
baimenduko dira. Herri sarrera nagusian kokatuko den eraikina izanik eta Errekatxo plazako eta
Txokotxo plazako etxebizitzen aurrean kokatuko denez, aparteko eraikina izateko irizpideak
ezarriko dira.

e Beharrezkoa ikusten da eremu honetan (edo 0.8 Arrobitxulo - 0.9 Ergobia Ibilbidea eremuen
inguruetan) kiroldegia, eskola, udaletxea eta kulturgunearen erabilerak sor dezaketen aparkaleku
arazoari irtenbidea emateko aparkaleku-erakin publiko bat ahalbidetzea. Hemen ere, bizitegi
erabilerak uztartu daitezke bideragarritasuna bermatzearren.

e Eusko Trenbide Sareak Aldiriko tren geltokira iristeko egingo duen pasarelaz gain, Bidebitarteko
erdiko boulevardera iristeko pasarela aurreikusiko da. Pasarela ekonomikoki bideragarri egiteko,
inguruan sustapenen bat (bizitegi-, hirugarren sektoreko erabilerak...) ahalbidetu daitekeen
aztertuko da.

o Aldape-Mercedes-Korito enea eta Etxabe eremuen garapena baztertuta, Bidebitarten erabilera
aldaketa partzial eta progresiboa sustatuko da, 100 etxebizitza inguru aurreikusiz. Etxebizitza hauek
Bidebitarteren erdiko Boulevardean, Donostia Ibilbidean (erdiguneko Boulevardetik Ergobia
Ibilbideko eremura arteko tartean) edo eremu guztian zehar erabilera desberdinen uztarketa
sustatuz kokatuko dira.

o Aurrerakinak aurreikusten duen kirol-ekipamendua baztertuko da eta honen ordez, sistema
orokorreko ekipamendu komunitarioa izango den Adinduentzako Egoitza zentrorako zuzkidura-
azalera lortu beharko da Donostia Ibilbideako pasealekuaren inguruan.

e Urumearen eskuinaldean kokatuko den espazio libreen sistema orokorrari jarraipena emanez,
Bidebitarteko erdiko boulevardaren amaieran espazio libreen sistema orokorra zabaltzea
aurreikusiko da, trantsizio moduko berdegunea antolatuz.

S.2 Mendiaundi-Anibar

Udalak egokitzat jotzen du hiri-eremu honetarako aurrerakinak proposatzen duena, hurrengo
irizpideak kontuan hartuta:

e Bizitegi berriak Galtzaur errekaren eskuinaldean aurreikusiko dira.

e Bat egiten dugu proposatzen den irteera bakarreko bidearekin baina amaierako biribilgunearen
alternatibaren ordez beste alternatiba xumeago eta leunago bat proposatuko da, hau da, zorua
hainbeste artifizializatuko ez duena.

e Bigarren hezkuntzako ikastetxearen ondoan eta Galtzaur errekaren paraleloan, kirol-
ekipamendurako (frontoi profesionala eta erabilera anitzeko gunea uztartuko dituena) zuzkidura-
azalera jasoko da, solairuan 1.000 m2 inguruko okupazioa izango duena.

e Galtzaur errekaren eskuinean dagoen lur-sailean azaleko aparkalekurako zuzkidura lortzea.

Aparkaleku hau oinezko zein bizikleten zubi batekin egongo da lotuta DBHko ikastetxearekin,
gainontzeko hirigintza-eremuarekin eta bizitegiekin.

e Mendiaundi-Anibar hirigintza eremua DBH ikastetxearen eskuinaldera zabalduko da, bertan espazio
libreen sistema orokorra aurreikusteko.

S.3 Aldape - Mercedes - Korito enea / S.4 Etxabe

Hirigintza eremu hauek baztertu egingo dira eta A.5 eremurako ezarri diren irizpide eta helburuak

ezarriko dira.

Aurrerakina idatzi duen taldeak defendatzen dituen alternatibei buruzko proposamenak aztertu
ondoren, Udalak xede edo irizpide orokor hauek finkatu ditu jarduera ekonomikoetarako lurzoruaren
antolaketarako:

e Astigarragako jarduera ekonomikoetarako eremu guztiak eta Astigarragako herri-gunea
bidegorriarekin lotuko dira.

e Astigarragako jarduera ekonomikoetarako eremuak duen lurzoru azalera nabarmenagatik eta herri-
gunetik duen gertutasunagatik (batik bat, Bidebitarteko, Mundarro, Txalaka-Ergobia eta Txalaka-
Oialume), eremu horiei hurrengo irizpideak aplikatu zaizkie:

e Eraikin berri eta eraberritzeetan sabai berdeak ezarriko dira.

e Edota sabai horietan udalak edo udalak parte-hartzen duen energia-komunitateak instalazio
fotovoltaikoak jartzeko eskubidea bermatuko da.

Operazio hauek bideragarri egiteko, eraikigarritasuna handitzeko aukera emango da.

e Astigarragako jarduera ekonomikoetarako eremuetan merkataritza gune handiak eta azalera handiko
elikagai salmenta guneak ez dira baimenduko.

Udalak hurrengo xede edo irizpide hauek ezarri ditu eremuz eremu:
A.14 Mundarro

Udalak egokitzat jotzen du hiri-eremu honetarako aurrerakinak proposatzen duena, A.8. Arrobitxulo
eremuan ezarri den eta eremu honi eragiten dion salbuespenarekin.

A.15 Txalaka-Ergobia

Udalak egokitzat jotzen du hiri-eremu honetarako aurrerakinak proposatzen duena, A.2. Ergobia
auzoa eremuan ezarri den eta eremu honi eragiten dion salbuespenarekin.

Gainera, Txalaka 7, 15 eta 17 pabilioien eta azken honen ondoko lur-saila eraberritzea bultzatuko
da. Behar izanez gero, eraikigarritasun gehiago ematea ahalbidetuko da, betiere eraberritzeak uholde-
arriskutik libratzeko eta azalean 3.000 m2 inguruko okupazioa duen sistema orokorreko ekipamendu
komunitariorako (garbigunea) zuzkidura-azalera lortzeko baldin bada.

Bestalde, Oialume bideko 13-30 pabiloiak eraberritzea bultzatuko da. Behar izanez gero,
eraikigarritasun gehiago ematea ahalbidetuko da, baina betiere eraberritzea uholde arriskutik libratzeko
bada eta Troia ibilbidean udalari lurra lagatzen bazaio, lur horrekin oinezkoen bideei jarraikortasuna
emateko Troia Ibilbide osoan.

Azkenik, Gurutzeta eta Oialumera bidegorri-sarea luzatuko da. Halaber, Troiatik Txalakaraino,
(Tranbiaren zubia zeharkatuz) bidegorri eta oinezko bidea aurreikusiko da Hernaniko aldiriko tren geltoki
nagusira.

A.16 Txalaka-Oialume

Udalak egokitzat jotzen du hiri-eremu honetarako Aurrerakinak proposatzen duena, A.10. Oialume
eremuan ezarri den eta eremu honi eragiten dion salbuespenarekin eta baita hurrengo salbuespenekin ere:

e Alkain enpresaren eraikigarritasuna handituko da udalaren aldeko lur-lagapena gauzatuz Pagoaga
kalean aparkaleku erabilerarako azalera eskuratzeko (Alkainen azalera atzera eman beharko da
Pagoaga kalean).

e Gurutzeta eta Oialumera bidegorri-sarea luzatuko da.

A.17 Gurutzeta

Gurutzetan egun dauden bizitegien eta ekonomia-jardueren arteko osagarritasuna hobekiago
antolatuko da. Antolamendu honetan Nobleza baserria eta Yalde ere gehitu beharko lirateke, nahiz beste
hirigintza-eremu batzuetan egon.

A.18 Zubigain

Udalak egokitzat jotzen du hiri-eremu honetarako aurrerakinak proposatzen duena baina Cementos
Rezola enpresak erabiltzen Zuen zentral elektrikoaren instalazio zaharraren eraikina kirol-jardueretarako
instalazio bati lotutako ekipamendu komunitarioa izan beharrean, kultur-, gizarte-, aisialdi- eta ostalaritza-
jardueratarako lotutako ekipamendu komunitarioa izatea proposatzen dugu. Eraikinaren ingurua sistema
orokorreko espazio libre gisara kalifikatuko da.

Bestetik, bidegorri sarea aurreikusiko da Ergobitik Hernanira Zubigain pasealekuan zehar.
S.1. Zarkumendegi

Udalak egokitzat jotzen du hiri-eremu honetarako Aurrerakinak proposatzen duena, ondoko
zehaztapen hauek ere kontuan hartuta:

e Zarkumendegiko jarduera-ekonomikoetako eremuan, udal brigadarentzat lur-sail bat aurreikusiko
da aire-libreko biltegi gisa erabiltzeko.

e Egungo eremuaren hegoaldean, txatartegiaren hegoaldean, eremua zabaldu egingo da.

e Egungo eremuaren mendebaldean, Elizondo baserriaren eta GI-2132 errepidearen artean sistema
orokorreko ekipamendu komunitarioa aurreikusiko da, kirol-erabilerarako (atletismo-pista).

D.- BIDE-SISTEMARI BURUZKO PROPOSAMENAK

Aurrerakina idatzi duen taldeak defendatzen dituen alternatibei buruzko proposamenak aztertu

ondoren, hurrengo helburu eta irizpideak gehitzen dira:

D.1.- Santiagomendiko aterpetxera sarbidea

Ermafatik Santiagomendiko aterpetxearen azpialdean dagoen aparkalekura doan bidea hobetuko

da, batik bat, galtzadaren azalera handituz.

D.2.- Bizikletentzako bide-sistema (bidegorriak)

Hurrengo bidegorriak jasoko dira:

DBHko ikastetxerako bidegorria, Pelotari eta Kale Nagusitik barrena eta Kale Nagusia eta Tomas
Alba kaletik barrena.

Astigarraga-Oiartzun bidegorria Gi-6132 errepidetik edota Zarkumendegiko ekialdetik Bentak
auzora.

Astigarraga Ubarburu bidegorria, Petritegi bidetik Telleri Zarretik barrena betiko herri-bidea
aprobetxatuz eta, behar izanez gero, egin den errepide berria errepidearen azpitik gurutzatuz (tunel
baten bidez).

Ergobia Hernani bidegorria, batetik, Troiatik Txalakaraino eta Tranbiaren zubia zeharkatuz, bidegorri
eta oinezko bidea Hernaniko aldririko tren geltoki nagusira; eta, bestetik, Ergobiako egungo
biribilgunetik Ergobiako zubia zeharkatu eta Zubigain pasealekutik Hernaniraino iritsiko dena.

Gurutzeta eta Oialumera bidegorria.

D.3.- Oinezkoentzako bide-sistema

Astigarragako Hiri Mugikortasun Jasangarrirako Planean jasotako ekintzak barnebilduko dira.

E-LURZORU EZ URBANIZAGARRIA

Aurrerakina idatzi duen taldeak defendatzen dituen alternatibei buruzko proposamenak aztertu

ondoren, Udalak lurzoru ez urbanizagarriaren lurraldea antolatzeko honako xede edo irizpide hauek gehitzen

ditu:

Astigarragako errota berreskuratuko da eta horretarako kultur erabilerarako sistema orokorreko
ekipamendu komunitario gisara kalifikatuko da. Gainera, errotatik Gruas Zapirain arterako eremua
espazio libreen sistema orokor gisara kalifikatuko da, herriko sarrera hau eta Galtzaur errekaren
ibaiertza berreskuratzeko eta lehengoratzeko.

Nekazaritza jarduera profesionala sustatzeko, bi eremu aurreikusiko dira: Menditxoko betelanaren
espazioa eta Ergobiko erribera, Urumearen ezkerreko ibaiertza. Lurzoru hauek publikoak egiteko
sistemak ezarriko dira.

Herri baratzeen eremua zabaltzea aurreikusiko da, kanposantuaren eskuin magalean.

Aztarna megalitikoen eremuak eta Goikoetxeko karobia espazio libreen sistema orokor gisara
kalifikatuko dira.

Karlosenearen eraikina udal-aterpetxe (Santiagomendikoa ordezkatzeko) bilakatzeko antolamendua
aurreikusiko da. Santiagomendiko aterpetxea sistema orokorreko ekipamendu komunitario gisara
kalifikatuko da, kultur-, gizarte- eta ostalaritza-erabilerarako.

Txoritokieta eta Rofer-Buenaventura harrobiak espazio libreen sistema orokor gisara kalifikatuko
dira.

Bentak-Floreaga pasabide ekologikoa gauzatzeko aukera aztertuko da.

Markes-baso eremuko lur-zorua publiko bihurtzeko antolamendua proposatuko da, horretarako
ostalaritza edo zerbitzuetarako ez-ohiko eraikigarritasuna gehitzeko aukera eskainiz.

E-AZPIEGITUREI BURUZKO PROPOSAMENAK.

Aurrerakina idatzi duen taldeak defendatzen dituen alternatibei buruzko proposamenak egokitzat jo

dira, aurretik aipatu diren irizpide eta xedeekin osatu eta hurrengoak gehituz:

Pelotari kalea eta Donostia Ibilbideko bidegurutzea herriko geltoki intermodal bezala antolatuko da:
herri-arteko eta herri barneko autobusen, alokairuko bizikleta sistemaren eta taxien geltokiak barne
bilduko dituena. Gainera, Bidebitarteko erdiko boulevardetik, aldiriko tren-geltokiaren sarrera
aurreikusiko da.

Astigarragako herri-autobus zerbitzurako azpiegiturak aurreikusiko dira, Bentak, Santiagomendi,
erdigunea, aldiriko-tren geltokia eta Ergobia lotuko dituena hain zuzen ere.

Irisgarritasuna hobetzeko, Kultur Etxe zaharrerako, DBH eta kanposanturako eta Auspero kalea eta
Galtzaur kalea lotuko dituen igogailuak aurreikusiko dira.

Galtzaur erreka agerira ateratzea aztertuko da Errekatxo kalean zehar.

G- EKIPAMENDUEI BURUZKO PROPOSAMENAK

Aurrerakina idatzi duen taldeak ekipamenduei buruz defendatzen dituen alternatibei buruzko proposamenak

aztertu ondoren, HAPOren berrikuspenak ekipamendu hauek aurreikusi behar dituela berresten du Udalak:

Aparkaleku eraikinak Bidebitarten, Bidebitarteko iparraldeko ertzean (Fontanillo) eta hegoaldean
(Txingurri atzealdean).

Azaleko aparkalekua Iparralde bidean, Roxario jatetxearen aurrean eta Santiagomendi auzo
sarreraren eskuinean.

Emakumeon etxerako espazio berri bat Emakumeon Plazan.
Adinekoen Egoitza Zentroa Bidebitarten.
Anbulatorio berria Ergobia Ibilbidean.

Auzo biltokiak auzo guztietan: Oialume, Ergobia, Arrobitxulo, Erdigunea (egungo Emakumeon
Etxea), Portutxo, Santiagomendi eta Bentak.

Udal tanatorioa kanposantuaren atzealdean.

Rezola eraikina Ergobian kultur-, gizarte-, aisialdi- eta ostalaritza-jardueratarako lotutako
ekipamendu komunitario gisara.
Errotaren interpretazio zentroa Iparralde bidean.

Frontoi profesionala eta erabilera anitzeko espazioa uztartuko dituen ekipamendu komunitarioa
Mendiaundi- Anibarren.

e Garbigunea Txalaka-Ergobia eremuan.

o Udal brigadarentzako azaleko biltegia Zarkumendegin.

o Kirol ekipamendu komunitarioa Zarkumendegi eremuan, Elizondo eta GI-2132 errepidearen artean.
e Udaletxea, Foru Enparantza 1ean aurreikusitako handitzea barne.

e Umakoko azoka-gunea.

e Udaltzaingoaren egoitza egungo Jubilatuen etxean.

e Bake epaitegia Norberto Alimandozeko unitatean.

e Pilotalekuak Oialume eta Santiagomendin.

e Gazteen espazio gisara kalifikatuko da Kultur Etxe zaharra eta ondorioz, Sagardoetxearen egungo
espazioak bermatzeko Kultur Etxe Zaharraren atzealdea ekipamendu komunitario gisara
kalifikatuko da.

e Etxe tutaletuak handitzea aurreikusiko da egungo eguneko zentroan.
e Eguneko zentroa eta Erretiratuen etxea Ergobia Ibilbidean aurreikusiko dira.

e Txoritokietako gotorlekua.

BIGARRENA.- Akordio hau Plan Orokorra idatzi duen taldeari aditzera ematea, onartutako
irizpideak eta xedeak kontuan izanik, Astigarragako Hiri Antolamenduko Plan Orokorra idatzi eta egin dezan.
Ondoren, plana lehendabizikoz onartu beharko da.

HIRUGARRENA.- Alkatetzari eskumena ematea, akordio hau gauzatzeko beharrezkoak diren
agiriak sina ditzan.

LAUGARRENA.- Akordio hau, eta dagokion txosten teknikoa, antolamenduaren inguruko
iradokizunak edo alternatibak aurkeztu dituzten pertsona guztiei bidaltzea.

Eta horrela jasota gera dadin, ziurtagiri hau egin eta sinatzen dut alkatearen oniritziarekin,
Astigarragan bi mila eta hogeitalauko martxoaren 27an.





